
柳枝歌（三首）

作者：朱有燉　明朝

本作品收錄於《列朝詩集/乾下》

蘇小門前萬縷垂，白家園內兩三枝。

聽歌看舞人何在，惟有東風展翠眉。

三月風和散曲塵，枝枝垂地每傷神。

為君繫得春心住，忍折長條送遠人。

宛轉千條罥晚風，拖煙帶雨渭城東。

征衫點得輕輕絮，寄入《陽關》曲調中。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

